საქართველოს შრომის, ჯანმრთელობისა
და სოციალური დაცვის მინისტრს 
ბატონ დავით სერგეენკოს



ბატონო დავით,

როგორც მოგეხსენებათ, „საჯარო სამართლის იურიდიული პირის - სასწრაფო სამედიცინო დახმარების ცენტრის დაფუძნების შესახებ“ საქართველოს მთავრობის 05.12.2013. №314 დადგენილების შესაბამისად, 2013 წლის დეკემბერში შეიქმნა სსიპ „სასწრაფო სამედიცინო დახმარების ცენტრი“. სსიპ „სსდ ცენტრმა“ სასწრაფო სამედიცინო დახმარების სამსახურების რეფორმირების უზრუნველსაყოფად საჭირო ღონისძიებების კომპონენტის ფარგლებში, 2014 წლის  1 თებერვლიდან ეტაპობრივად (გეგმის მიხედვით) გადაიბარა სასწრაფო სამედიცინო დახმარების რაიონული სამსახურები, ხოლო 2014 წლის 1 აპრილიდან ახორციელებს სასწრაფო სამედიცინო დახმარების მომსახურების მიწოდებას მთელი ქვეყნის მასშტაბით, გარდა ქ. თბილისის, ქ. ბათუმისა და ოკუპირებული ტერიტორიებისა.
„2016 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 30.12.2015. №660 დადგენილების მე-18 დანართის „სასწრაფო გადაუდებელი დახმარება და სამედიცინო ტრანსპორტირება“-ს მე-3 მუხლის „ბ“ პუნქტის თანახმად, სსიპ „სასწრაფო სამედიცინო დახმარების ცენტრი“ ახორციელებს სასწრაფო სამედიცინო გადაუდებელი დახმარების პროგრამას (პროგრამული კოდი: 35 03 03 07 02) 206 სამედიცინო ბრიგადით. ასევე ცენტრს საკურორტო სეზონთან დაკავშირებით უწევს ბრიგადების დამატება ან დისლოკაციის შეცვლა, სეზონის მიხედვით, სხვადასხვა კურორტებზე (ურეკი, გუდაური, ბახმარო, ბაკურიანი და ქობულეთი). მომსახურების შეუფერხებელი მიწოდებისათვის, სსიპ - სსდ ცენტრს უწევს გამოიყენოს გასულ წლებში აღნიშნული სერვისის განმახორციელებელი კომპანიებისაგან თხოვების ფორმით მიღებული, მოძველებული და ეფექტური მომსახურების  მისაწოდებლად გამოუსადეგარი ავტომობილები.
მიმდინარე წლის ივლისის თვიდან, სსიპ - სსდ ცენტრი ჩართულია „2016 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 30.12.2015. №660 დადგენილების მე-18 დანართის „სასწრაფო გადაუდებელი დახმარება და სამედიცინო ტრანსპორტირება“-ს მე-3 მუხლის „ა.ბ.ა“ პუნქტით გათვალისწინებული რეფერალური დახმარების პროგრამაში და განახორციელებს მომსახურების მიწოდებას ორი ერთეული რეანიმობილის ტიპის ავტოსატრანსპორტო საშუალებით, რაც პროგრამის ეფექტურად განხორციელებისათვის არასაკმარისია.
ყოველივე აღნიშნულიდან გამომდინარე, იმისათვის, რომ სსიპ „სასწრაფო სამედიცინო დახმარების ცენტრმა“ უფრო ეფექტურად უზრუნველყოს „2016 წლის ჯანმრთელობის დაცვის სახელმწიფო პროგრამების დამტკიცების შესახებ“  საქართველოს მთავრობის 30.12.2015. №660 დადგენილების მე-18 დანართის „სასწრაფო გადაუდებელი დახმარება და სამედიცინო ტრანსპორტირების“ მე-3 მუხლის „ბ“ პუნქტით განსაზღვრული „სასწრაფო გადაუდებელი დახმარების“ პროგრამა (პროგრამული კოდი: 35 03 03 07 02) და „ა.ბ.ა“ პუნქტით გათვალისწინებული „რეფერალური დახმარების“ პროგრამის ფარგლებში სერვისის მიწოდება, ცენტრს ესაჭიროება 10 ერთეული ახალი და 4 ერთეული მეორადი მაღალი გამავლობის სასწრაფო სამედიცინო დახმარების ავტომობილი და 10 ერთეული რეანიმობილის ტიპის ავტომობილი, რომელიც აღჭურვილი იქნება ,,სასწრაფო დახმარების ბაზისური მედიკამენტების და ბაზისური სამედიცინო დანიშნულების საგნების ნუსხის, კრიტიკულ მდგომარეობაში მყოფ პაციენტთა ტრანსპორტირებისათვის მინიმალური მოთხოვნების და პროგრამა  „მომავლის ბანაკით“ განსაზღვრული ღონისძიებების უზრუნველსაყოფად აუცილებელი მედიკამენტებისა და სამედიცინო დანიშნულების საგნების ნუსხის დამტკიცების შესახებ”   საქართველოს შრომის, ჯანმრთელობისა და სოციალური დაცვის მინისტრის 03.04.2012. №01-17/ნ ბრძანების  დანართი №3-ის შესაბამისად.
თქვენი თანხმობის შემთხვევაში, გთხოვთ, დაავალოთ სესაბამის სამსახურებს უზრუნველყონ ზემოაღნიშნული ავტოსატრანსპორტო საშუალებების შეძენა ან ცენტრის მიმდინარე წლის ბიუჯეტში შესაბამისი თანხის დამატება, სასწრაფო გადაუდებელი დახმარების (35 03 03 07 02) პროგრამულ კოდზე.

